
1-тарау. Жалпы ережелер
1. Комитет – тұрақты жұмыс істейтін консультативтік-кеңесші орган, негізгі міндет тәуекелдерді басқару мәселелері бойынша ұсынымдар дайындау болып табылады. 
2. Комитеттің барлық шешімдері хаттамалармен немесе шешімдермен ресімделеді және ұсынымдық сипатта болады.
3. Комитет Директорлар кеңесіне есеп береді және заңнамада және Ережеде белгіленген өкілеттіктер шеңберінде әрекет етеді.
2-тарау. Комитеттің құзыреті мен өкілеттіктері
4. Комитет тәуекелдерді басқару аясында келесілерді жүзеге асырады:
1) Банктің тәуекел бейінін, Банктің тәуекел дәрежесі деңгейінің (деңгейлерінің) біріктірілген дәрежесінің мөлшерін және әр маңызды тәуекел түрі бойынша банктің тәуекел-дәрежесінің деңгейін алдын ала анықтау және оларды қайта қарау;
2) Банктің ішкі құжаттарын және олардағы өзгерістерді / толықтыруларды алдын ала қарау:
Тәуекелдер мен капиталды басқару стратегиясы;
Тәуекел дәрежесі стратегиясы;
Капиталды басқару саясаты;
Банктің кредиттік саясаты;
Кепіл саясаты;
Есептік саясат;
Ішкі бақылау саясаты,
Қызметтің үздіксіздігін басқару саясаты;
Проблемалық активтерді басқару жөніндегі саясат;
Ақпараттық қауіпсіздік саясаты;
Депозиттік саясат;
Өтімділік тәуекелін басқару саясаты;
Ақпараттық технологиялар және ақпараттық қауіпсіздік тәуекелдерін басқару саясаты;
Кредиттік тәуекелді басқару саясаты;
Операциялық тәуекелдерді басқару саясаты;
Қаржы нарықтарында операциялардың нарықтық және кредиттік тәуекелдерін басқару саясаты;
Банк кітабының бағалы қағаздарының нарықтық кредиттік спредінің тәуекелін басқару саясаты;
Модельдік тәуекелді басқару саясаты;
Банкте елдің тәуекелін басқару саясаты;
Комплаенс-тәуекелді басқару саясаты; 
Қылмыстық жолмен алынған кірістерді заңдастыруға (жылыстатуға) және терроризмді қаржыландыруға қарсы іс-қимыл жөніндегі саясат;
Халықаралық ұйымдар мен жекелеген мемлекеттер белгілеген арнайы экономикалық шараларға қатысты саясат;
Инсайдерлік ақпаратқа иелік ету мен пайдалануды ішкі бақылау саясаты;
Сыбайлас жемқорлыққа қарсы іс-қимыл саясаты;
Модельдік тәуекелді басқару саясаты;
Пайыздық және валюталық тәуекелдерді басқару саясаты;
Елдік тәуекелді басқару саясаты;
Банк органдарына өз құзыреті шегінде қаржылық және басқарушылық есептілікті және өзге де ақпаратты беру қағидалары;
Кредиттік комитеттер туралы ереже;
Комитет туралы ережелер;
стресс-тестілеуді өткізу рәсімі және стресс-тестілеу сценарийлері;
күтпеген оқиғалар кезінде қаржыландыру жоспары;
қажет болған жағдайда күтпеген жағдайлар туындаған кезде қорландыру жоспары;
Жаңа өнімді бекіту кезінде тәуекелдерді бағалау жөніндегі құрылымдық бөлімшелердің өзара іс қимыл тәртібі немесе қолданыстағы өнім шарттарындағы елеулі өзгерістер жөніндегі Нұсқаулық;
Күтпеген жағдайлар туындаған жағдайда капиталдың жеткіліктілігін басқару жөніндегі  нұсқаулық;
Қорғалатын ақпараттың тізбесі;
Директорлар кеңесі, жалғыз акционер бекітетін өзге де ішкі құжаттар;
3) Директорлар кеңесі үшін мынадай мәселелерді алдын ала қарау:
Банктің ағымдағы тәуекел деңгейі, тәуекел-аппетит деңгейлерінің сақталу мониторингі, тәуекел-аппетит деңгейлерінің бұзылуы және тәуекелдер деңгейін төмендету жөніндегі тетіктер, тәуекелдерді басқару жөніндегі саясаттардың сақталу мониторингі туралы есептер;
стресс-тестілеу нәтижелері;
Банктің және оның қызметкерлерінің кредиттік саясатты сақтауы мониторингілеу нәтижелері туралы есептер;
Банктің кредиттік портфелінің сапасы, оның ішінде  кредиттеу процесінің тиімділігі және оны жабу үшін меншікті капиталдың жеткіліктілігін қамтамасыз ету мақсатында  Банктің кредиттік тәуекелін тиімді анықтауды, өлшеуді, мониторингтеуді және бақылауды қамтамасыз ететін рәсімдер бойынша есептер;
Банк пен оның қызметкерлерінің  кепіл саясатын сақтауын мониторингілеу  және бақылау қорытындылары бойынша есептер;
Банк пен оның қызметкерлерінің өтімділік тәуекелін басқару саясатын сақтауын мониторингі леу нәтижелері туралы есептер;
нарықтық тәуекелді бағалау модельдерінің сенімділігі мен тиімділігін тексеру үшін бэк-тест нәтижелері;
Банктің және оның қызметкерлерінің капиталды басқару саясатын сақтауын мониторингі леу   нәтижелері туралы есептер;
капиталдың жеткіліктілігін бағалаудың ішкі процесін және өтімділіктің жеткіліктілігін бағалаудың ішкі процесін сақтау жөніндегі есептер;
Банктің және оның қызметкерлерінің қызметтің үздіксіздігін басқару саясатын сақтауын мониторингілеу нәтижелері туралы есептер;
Банк пен оның қызметкерлерінің ақпараттық технологиялардың тәуекелдерді басқару саясатын сақтауын мониторингілеу  нәтижелері туралы есептер;
Банк пен оның қызметкерлерінің ақпараттық қауіпсіздік тәуекелдерін басқару саясатын сақтауын мониторингілеу  нәтижелері туралы есептер;
сәйкестік тәуекелін басқару туралы есептер;
ESG тәуекелдері және экологиялық тәуекел туралы есептер;
 үлгіге өзгерістер енгізу қажеттігі немесе қажеттігінің жоқтығы туралы ұсынымдардан тұратын болжалдық үлгілерді (соның ішінде кредиттік тәуекелді басқару үлгілерін) валидациялау туралы есептер;
Ішкі бақылау саясатын орындау тиімділігінің мониторингі және бағалау нәтижелері туралы есеп;
тәуекелдерді басқару және ішкі бақылау жүйесінің, банк пен оның беделін қорғауды қамтамасыз етуге бағытталған жалпы корпоративтік басқару жүйесінің жұмысының сапасы мен тиімділігін бағалау нәтижелері;
Банк пен оның қызметкерлерінің Проблемалық активтерді баасқару саясатын орындауына мониторинг жүргізу және бақылау нәтижелері бойынша есептер;
қарыздарды қайта құрылымдауды жүргізу туралы қабылданған шешім туралы ақпарат (шартты міндеттемелерін қоса алғанда, жалпы берешегі меншік капиталдың 1 пайызынан асатын, қаржылық қиыншылықтары бар қарыз алушылар және/немесе өзара байланысты қарыз алушылар тобы бойынша);
Директорлар кеңесі бекіткен Банктің ішкі құжаттарында айқындалған тәуекелдерді басқару мәселелері бойынша өзге де басқарушылық есептілік;
дереу шешім қабылдауды немесе шұғыл шараларды қажет ететін тәуекелдермен байланысты мәселелер бойынша елеулі ақпарат;
Банктің тәуекелдерін басқару үшін, сондай-ақ толық, дұрыс және уақтылы қаржылық, реттеушілік және басқарушылық ақпаратты қамтамасыз ету мақсатында ішкі үлгілер мен ақпараттық жүйелердің болуы туралы ақпарат;
Банктің меншік капиталының 5 пайызынан асатын проблемалық активтер бойынша берешекті реттеу және қарыз берудің орындылығын талдау және бағалау негізінде меншік капиталының 5  пайызынан асатын қарыздарды беру бойынша мәселелер; 
меншікті капитал мөлшерінің 10 және одан көп пайызын құрайтын ауқымда міндеттемелерді ұлғайту туралы мәселелер;
Ірі мәмілелерді жасау туралы шешімді жалғыз акционер қабылдайтын ірі мәмілелерді қоспағанда, Банк мүдделілігі бар мәмілелерді және Банкпен ерекше қатынастармен байланысты тұлғалармен мәмілелерді жасасу;
4) Банктегі тәуекелдерді басқару бойынша үгілердің және талдамдық тәсілдердің қолданылатын әдістері және ықтимал кемшіліктері туралы тәуекелдерді басқару бойынша Тәуекел-менеджменттің басшысын алдын ала тыңдайды; 
5) өз құзыреті шегінде өзге де мәселелерді және Директорлар кеңесінің тапсырмаларын қарау.
3-тарау. Комитет және оның мүшелерінің құқықтары мен міндеттері
5. Комитет және оның мүшелері келесілерге құқылы:
1) Банктің басшы және өзге де қызметкерлерінен кез келген ақпарат пен құжаттарды сұрату;
2) отырысқа Банктің кез келген қызметкерін және өзге де тұлғаларды шақыру;
3) бюджет шеңберінде сыртқы сарапшылар мен консультанттарды тарту;
4) Директорлар Кеңесінің өз қызметі мәселелері бойынша шешімдерінің орындалуын талдау және бақылау;
5) Ережеге  өзгер істер  енгізу бойынша ұсыныстар беру ;
6) Комитет қызметіне байланысты құжаттардың жобаларын әзірлеу және Директорлар кеңесіне бекітуге беру;
7) Комитет отырыстарын өткізуге бастамашылық жасау және күн тәртібіне сұрақтар ұсыну;
8) өз міндеттерін орындау үшін басқа құқықтарды пайдалану .
6. Комитет және оның мүшелері міндетті:
1) Банк пен акционерлердің мүддесінде адал, әділ және игі ниетпен әрекет етуге;
2) өз міндеттерін орындауға жеткілікті уақыт бөлуге;
3) Комитеттің жұмысына қатысуға және оның күндізгі отырыстарына қатысуға міндетті;
4) Директорлар кеңесіне өз жұмысы туралы есеп беру;
5) алынған барлық ақпараттың құпиялылығын сақтау;
6) Директорлар кеңесіне тәуелсіз директор мәртебесіндегі кез келген өзгерістер немесе мүдделер қақтығысы туралы хабарлау;
7) тәуекелдерді басқару саласындағы білімін растау және жаңарту, оқудан өту.
4-тарау. Комитет құрамы, тағайындау тәртібі және өкілеттігінің мерзімі
7.  Комитет құрамына қойылатын талаптар:
1) құрамына Директорлар кеңесінің мүшелері мен қажетті кәсіби білімі мен тәжірибесі бар сарапшылар кіреді;
2) мүшелердің ең аз саны - 3 адам;
3) құрамы ҚР тәуекелдерді басқару және ішкі бақылау жүйесін қалыптастыру туралы заңнамасының талаптарына сәйкес болуы тиіс.
Комитет мүшелерін ротациялау комитет құрамына 9 жыл қатысқаннан кейін жүргізіледі. Комитет құрамына қатарынан 9 жылдан астам мерзімге сайлану Директорлар кеңесі тарапынан ерекше қаралуға жатады, мұндай мүшені Комитет құрамына сайлаудың қажеттілігі мен осы фактінің өкілеттіктердің шоғырлануына және жаңа көзқарастардың ілгерілеуіне әсері туралы егжей-тегжейлі түсініктеме беріледі.
Комитеттің төрағасы мен мүшелерін Директорлар кеңесі көпшілік дауыспен тағайындайды. Комитет отырыстарына шақырылған тұлғалар ретінде банк қызметкерлері қатыса алады.
8. Комитет мүшелерінің өкілеттік мерзімі: 
1) Директорлар кеңесінің мүшесінің өкілеттіліктерінің мерзімімен сай келеді
2) Комиет мүшелері болатын сарапшыларды Директорлар кеңесі белгілейді.
9. Комитет Директорлар кеңесінің шешімі бойынша мерзімінен бұрын таратылуы мүмкін.
5-тарау. Комитет Төрағасы
10. Комитет Төрағасы тәуелсіз директорлар қатарынан сайланады, ол Комитет жұмысын ұйымдастырады және оның тиімділігі үшін жауапты болады:
11. Төрағаның негізгі міндеттері:
1) комитет отырыстарын өткізу, мәселелерді талқылауды ұйымдастыру және шақырылған адамдардың пікірін тыңдау;
2) хаттамалардың жүргізілуін, шешімдердің ресімделуін бақылау;
3) қажетті ақпаратты алу үшін Банктің директорлар Кеңесімен,  Басқармасымен және бөлімшелерімен өзара іс-қимыл жасау;
4) комитет мүшелері арасында міндеттерді бөлу және хатшыға тапсырмалар беру;
5) Комитет шешімдерінің және оның жұмыс жоспарының орындалуын бақылау;
6) Комитеттің жұмысы туралы есепті директорлар Кеңесіне ұсыну. 
12. Егер  төраға отырыста болмаса, Комитет мүшелері өз міндетін уақытша атқарушыны өз қатарынан қарапайым көпшілік дауыспен сайлайды.
6-тарау. Комитет Хатшысы
13. Комитеттің хатшысы  корпоративтік хатшы болып табылады. Егер ол уақытша болмаса, оның  Директорлар кеңесінің шешімі бойынша міндеттерін Банктің басқа қызметкері орындай алады.
14. Хатшының міндеттері:
1) Комитет отырыстарын өткізуді ұйымдастыру;
2) комитет мүшелеріне және шақырылған адамдарға отырыстар туралы хабарламалар жіберу;
3) отырыстардың хаттамаларын жүргізу және сырттай дауыс беру қорытындыларын ресімдеу, құжаттарды қағаз және электрондық түрде сақтау;
4) Комитет төрағасы мен мүшелерінің тапсырмаларын орындау.
7-тарау. Комитеттің жұмыс тәртібі
15. Комитет Директорлар кеңесінің жұмыс жоспарымен келісілген өзі бекіткен жылдық жоспар (тоқсанына кемінде бір рет) бойынша отырыс өткізеді. Қажет болған жағдайда кезектен тыс отырыстар өткізіледі.
16. Отырысқа бастамашы бола алады:
1) Комитет төрағасы мен мүшесі;
2) жалғыз акционер;
3) Директорлар кеңесінің мүшесі;
4) Ішкі аудит қызметі
Егер Комитет төрағасы отырысты шақырудан бас тартса, бастамашы тікелей Директорлар кеңесіне жүгіне алады.
17. Комитет отырыстарының форматтары:
1) бетпе-бет;
2) сырттай дауыс беру;
3) аралас. 
18. Егер Комитет төрағасымен өзге мерзім келісілмесе, отырыс туралы хабарлама отырыс күнінен кемінде 5 жұмыс күні жіберіледі. Хабарламада өткізу күні, уақыты, орны және өткізу нысаны көрсетіледі, оған қоса беріледі:
- күн тәртібі;
- шешім жобасымен түсіндірме жазба;
- Банктің уәкілетті органының мәселені алдын ала қарауы туралы үзінді көшірме;
- қажет болған жағдайда басқа материалдар.
19. Кворум және шешім қабылдау:
1) егер мүшелердің кемінде жартысы қатысса, отырыс өтті деп есептеледі;
2) қатысу жеке, бейнеконференция арқылы, сондай-ақ басқа байланыс құралдарын пайдалану арқылы мүмкін болады; 
3) шешімдер бірауыздан қабылданады. 
20. Комитет отырыстарына ұсынылатын барлық құжаттар, отырыстарды өткізу тәртібі Директорлар кеңесінің отырыстарына қойылатын талаптарға сәйкес келуге тиіс. 
8-тарау. Комитеттің есептілігі
21. Комитет Төрағасы Директорлар кеңесінің есебіне және Банктің жылдық есебіне енгізу үшін Комитеттің жұмысы туралы есепті дайындауды ұйымдастырады.  
9-тарау. Комитет мүшелерінің жауапкершілігі
22. Комитет мүшелері  Банктің және Банктің жалғыз акционерінің алдында заңдарға сәйкес олардың әрекеттерімен немесе әрекетсіздігімен келтірілген зиян үшін, соның ішінде дұрыс емес немесе жаңылыстыратын ақпарат беруден келтірілген залал үшін жауаптылықта болады.
23. Комитет мүшелері өз өкілеттіктері аяқталғаннан кейін 5 жыл бойы құпиялылықты сақтауға міндетті.

